
ത്തൊടു തോറ്റോരലർചരവില്ലിനു നിയതം ചൊവ്വം വരുന്നൂ; നയനയുഗത്തൊടു തോല്ക്ക നിമിത്തം മീനചയംപോയ് നീരിൽമറഞ്ഞൂ; തിലകുസുമക്കൊടി മുക്കൊടു തോറ്റത്തലകുമ്പിട്ടുടനടവിയിൽ വീണ്ണൂ; ഗണ്ഡയുഗത്തൊടു തോറ്റിട്ടിന്നും കണ്ടവർ പൊത്തും ദർപ്പണമതിനെ; അധരയുഗത്തൊടു പിശകിയതിൽപ്പിൻപഴകിയ പവിഴം തുളപെടുമെങ്ങും; വദനംതന്നൊടു തോറ്റു ശശാങ്കൻ വ്യസനം പൂണ്ടുമെലിഞ്ഞിതു നിയതം; ശംഖു കഴുത്തൊടു തോറ്റിട്ടിന്നും ശങ്കകളഞ്ഞലറുന്നിതു  ലോകേ; കല്പകവല്ലികൾ കയ്യൊടു തോറ്റിട്ടിപ്പൊഴുമവനിയിൽ നില്പില്ലെങ്ങും; കുചയുഗളത്തൊടു തോല്ക്കനിമിത്തം കുലഗിരിനികരം വനമതിലായീ; കൊടിനടുതന്നൊടു പിശകുകകൊണ്ടേ തുടി കണ്ടവരോടടികൊള്ളുന്നൂ; ജഘനംതന്നൊടു തോറ്റിട്ടല്ലി പുളിനംപോയിപ്പാഞ്ഞിതു ജലധൌ?  രംഭകൾ തുടയൊടു തോറ്റിട്ടിന്നും കുമ്പിടുമാറു ചമഞ്ഞിതു ചെമ്മേ; പദയുഗളത്തൊടു തോല്ക്കനിമിത്തം സരസിരുഹം പോയ്ചേറ്റിലടങ്ങീ." 

ഇങ്ങനെ പലതും ഉപന്യസിച്ചു കവി ആ ഭാഗം



   "പെണ്ണിൻ ഗുണഗണമോർത്താൽ  

              വർണിപ്പാൻ വേലയുണ്ടനന്തന്നും;

              എന്നാൽ മതിമതി വചനൈ-

               രെണ്ണാമോ വിചീജാലമംഭോധേഃ ?"

 




എന്നു പറഞ്ഞു് അവസാനിപ്പിക്കുന്നു. 

